
Kiwanis Kiwanis – L


Fundargerð  4. umdæmisstjórnarfundar í Kiwanisumdæminu Ísland-Færeyjar, starfsárið 2008-2009 haldinn föstudaginn 11. september 2009 kl. 08:30 í Kiwanishúsinu að  Engjateig 11 í  Reykjavík.
   

Mættir: 

Matthías G. Pétursson umdæmisstjóri, Gylfi Ingvarsson fráfarandi umdæmisstjóri, Óskar Guðjónsson kjörumdæmisstjóri / stefnumótunarnefnd og ungliðaráðgjafi, Hjördís Harðardóttir umdæmisritari, Sigurður Ingibergsson umdæmisféhirðir, Geir H. Guðmundsson erlendur ritari, Ingólfur Örn Guðmundsson svæðisstjóri Grettissvæðis, Stefán Jónsson  svæðisstjóri Óðinssvæðis, Guðjón Guðnason svæðisstjóri Ægissvæði, Eiríkur Ingvarsson svæðisstjóri Þórssvæðis, Helgi Straumfjörð svæðisstjóri Eddusvæðis, Ástbjörn Egilsson formaður laga – og ályktananefndar, Þorleifur Markússon formaður fræðslunefndar, Guðmundur Oddgeir Indriðason formaður hjálmanefndar, Sigurður R. Pétursson formaður styrktarsjóðs / tengiliður fyrrverandi umdæmisstjóra Ævar Breiðfjörð tengiliður við KIF, Ragnar Örn Pétursson ritstjóri Kiwanisfrétta/upplýsinga- og blaðafulltrúi, Guðmundur Þorvaldsson formaður umdæmisþingnefndar, Hjálmar Hlöðversson formaður útbreiðslunefndar, Tómas Sveinsson formaður Internetnefndar, 
Forföll:
Alfreð Styrkársson tengiliður við gagnagrunn KI, Guðmundur Óli Ólafsson formaður tryggingasjóðs, Arnór L. Pálsson formaður fjárhagsnefndar.
Guðmundur Óli Ólafsson formaður tryggingarsjóðs.
Gestir:  Atli Heiðar Þórsson verðandi umdæmisféhirðir, Sigurgeir Aðalgeirsson fyrrverandi umdæmisstjóri. Peter Wuellenweber umdæmisráðgjafi KI, Stefan Huber fyrrverandi Evrópuforseti og Carl Erik Thielemann umdæmisstjóri Norden
Dagskrá:

1. Fundarsetning

Matthías G. Pétursson umdæmisstjóri setti fund kl. 08:50 og bauð viðstadda velkomna, hann sagði að engar formlegar skýrslur yrðu fluttar, þær verða fluttar á þinginu.  Matthías fór yfir starfsárið sem er að ljúka og sagði að við hefðum ekki náð því markmiði sem við ætluðum okkur, að fjölga og engir klúbbar hefu verið stofnaðir á árinu. Það hefði farið hópur til Egilstaða og Reyðarfjarðar en það gekk ekki sem skyldi.  Nú væri möguleiki á að stofna nýjar tegundir af klúbbum eins og t.d. internetklúbba, framkvæmdastjóraklúbba og fjölskylduklúbba.
Matthías sagði að við þurfum að opnar betur framdyrnar og loka bakdyrunum betur.  Eins og flestir vita þá hefur umdæmið fengið aðvörun um að við verðum umdæmi í aðlögun ef við náum ekki að verða 1.000 félagar fyrir árið 2012.
Matthías sagði að Hjálmadagurinn svokallaði hefði tekist vel, hann hefði haft áhyggjur af því að Eimskip hætti við að styrkja þetta verkefni vegna ástandsins sem ríkir nú.

Hann sagði líka frá því að erlend samskipti hefðu verið góð á líðandi starfsári, hann fór t.d. til Noregs síðustu helgi og sat þar umdæmisþing.

Matthías gaf orðið laust og bað fólk að fara aðeins yfir stöðu  mála.
Óskar Guðjónsson kjörumdæmisstjóri  tókur fyrstur til máls og þakkaði fyrir samstarfið á þessu starfsári sem er að ljúka og sagði að umdæmisritari muni sitja áfram sem ritari í hans stjórn. Hann sagðist líta björtum augum á framtíðina og sagði að hann hefi látið útbúa barmmerki þar sem markmið hans koma fram sem hann mun dreifa á þing til allra félaga.

Gylfi Ingvarsson fráfarandi umdæmisstjóri tók næstur til máls og sagði að hann hefði tekið að sér að formennsku í K-dagsnefndinni á næsta starfsári. Hann ætlar að vera með pistil á þinginu og kynna fyrir félögum en sagði að hann vildi að K – dagurinn yrði ræddur á svæðisráðstefnum í vetur og í klúbbunum. Svo hægt væri að fara yfir hvað tókst vel og hvað mætti betur fara. Haldið yrði áfram að styrka geðsjúka eins og áður.
Hjálmar Hlöðversson formaður útbreiðslunefndar spurði Gylfa hvort að búið væri að ákveða daginn sem K – Lykilinn verður seldur.
Gylfi svaraði því til að dagurinn væri ekki ákveðinn en hann yrði fljótlega á eftir hjálmaafhendingu vorið 2011. Hjálmar benti líka á að við ættum að reyna að komast í sjónvarpið með söfnunina.
Ragnar Örn Pétursson ritstjóri Kiwanisfrétta spurði hvenær hefði verið ákveðið að styrkja sama verkefni og áður, svaraði Gylfi því og sagði á þinginu á Sauðárkrók 2008 hefði þetta verið samþykkt.
Stefán B. Jónsson svæðisstjóri Sögu fór yfir stöðu í sínu svæði og sagði  að  svæðið hans  hefði misst klúbb, Gullfoss sem hefði hætt þar sem félagar voru orðnir aldraðir. Annars væri allt gott að frétta af svæðinu. Stefán þakkaði fyrir samstarfið.

Stefán Jónsson svæðisstjóri Óðinssvæði  sagðist vera ánægður með sitt svæði, félögum hefði fjölgað, kraftmikið starf og gleði meðal félaga.
Helgi Straumfjörð svæðisstjóri Eddusvæðis sagði að í hans svæði væri unnið gott starf, góð mæting alltaf á svæðisráðsfundi, góðar fjáraflanir og styrkveitingar. En því miður hefði fækka um tvo félaga í svæðinu á starfsárinu.
Ingólfur Örn Guðmundsson svæðisstjóri Grettissvæðis tók næstur til máls og sagði að starfið hefði orðið öðuvísi en hann hefði ætlað sér í upphafi. Svæðið væri þó gott í heildina og mikil jákvæðni í félögum. Félagafjöldinn stendur þó í stað.
Eiríkur Ingvarsson svæðisstjóri Þórssvæði  sagði að allir klúbbarnir væru virkari en áður en félögum hefði ekki fjölgað. Hann sagði að hann hefði ekki farið eins oft til Íslands eins og hann hefði kosið vegna kostnaðar við ferðalög til landsins.
Guðjón Guðnason svæðisstjóri Ægissvæðis tók næstur til máls og sagði að Ægissvæði væri mjög gott svæði, félögum hefði fjölgað, góðar fjáraflanir og góðar styrkveitingar hjá öllum klúbbum.
Ragnar Örn Pétursson ritstjóri Kiwanisfrétta kom næstur í pontu og sagði að ákveðið hefi verið í samráði við þingnefnd að gefa út þingblað sem inniheldur allar skýrslur umdæmisstjórnarmanna og nefndarformanna. Nú fá allir félagar skýrslurnar líka þeir sem komast ekki á þing. Ragnar sagði líka að það væri nú ástæðulaust að lesa skýrslurnar þegar menn flyttu þær á þingi, nóg að segja aðeins frá því sem þar stendur.

Ragnar Örn kom líka inn á það að klúbbar úti á landi nota staðarblöðið mikið til þess að auglýsa það sem þeir gera.

Þorleifur Markússon formaður fræðslunefndar þakkaði fyrir gott samstarf á árinu og sagði að fræðslunefndin hefði ekki haft mikið að gera eftir að hefbundni fræðslu lauk. Hann óskaði nýrri fræðslunefnd góðs gengis og sagðist lítast vel á þá sem væru í nefndinni.

Sigurður Ingibergsson umdæmisféhirðir þakkaði gott samstarf og sagði að allir klúbbar hefu borgað þinggjöldin og allt væri í góðum málum.

Hjördís Harðardóttir umdæmisritari tók næst til máls og þakkaði öllum samstarfið sem hún sagði hefði verið gott. Hjördís sagði að vera umdæmisritari væri skemmtilegt starf og hún hefði ákveðið að starfa áfram sem ritari umdæmisins. Hún sagði að mikil vinna hefði verið að kalla á eftir skýrslum frá klúbbum og hefði viljað að svæðisstjórar hefðu aðstoðað meira við að kalla á eftir skýrslunum í sínu svæði. En nánast allar skýrslur hefðu skilað sér fyrir rest.

Ragnar Örn Pétursson sagði að Keilir hefði sent inn tillögu um að fá að halda þingið í Reykjanesbæ árið 2012.  Þeir hefðu haldið þing í bænum áður og tekist vel, Reykjanesbær stenst þær kröfur sem umdæmisstjórn gerir til þess að klúbbar geti haldið þing.   Ragnar sagði að þessi tillaga yrði borin upp á þingi.

Ragnar Örn sagði líka frá því að hann hefði samþykkt að gefa kost á sér sem kjörumdæmisstjóri 2010-2011. Hann fór yfir þau störf sem hann hefur unnið fyrir hreyfinguna, en Ragnar hefur verið ritstjóri Kiwanisfrétta í nokkur ár með hléum, verið svæðisstjóri, forseti og formaður þingnefndar svo eitthvað sé nefnt.

Ævar Breiðfjörð tengliður við KI Foundation tók næstur til máls og sagði að söfnun í klúbbunum hefði gengið vel í vetur en klúbbar borguðu í sjóðinn 1.000  kr. á félaga. Flestir klúbbar hefðu tekið þátt í þessari söfnun.
Umdæmið okkar var í fyrsta sæti skv. skýrslu í júní frá KI Foundation en var komið í 3. sæti þegar ný skýrsla kom út. Ævar sagði þetta vera frábæran árangur og þakkaði fyrir samstarfið
Sigurður R. Pétursson tengiliður við fyrrverandi umdæmisstjóra sagði að Einherjar væru ánægðir með að leitað væri til þeirra eins og að fá þá í fræðslunefnd umdæmisins.

Sigurður R. sem er líka formaður Styrkarsjóðs hvatti félaga til að kaupa þingmerkið sem þeir væru að selja og sagði að salan hefði gengið vel.

Tómas Sveinsson formaður internetnefndar  sagði að það væri allt í góðum gír, búið væri að flytja alla hýsinguna á einn stað. Nú væri búið að gera nýtt tilboð sem felst í því að frítt er fyrir klúbba að stofna síðu eingöngu en rukkað er fyrir mánaðargjald sem er 1.990 kr. Tómas sagði að hann mundi kynna þetta allt saman fyrir Kiwanisfélögum í málstofu sem yrði eftir hádegi.

Hjálmar Hlöðversson formaður útbreiðslunefndar sagði að félagar í Smyrli hefur ekki allir verið tilbúnir að hætta og hefði hann verið í sambandi við menn sem í klúbbnum voru og vilja þeir hitta hann á fundi og jafnvel endurvekja Smyril. Hjálmar sagði líka frá því að hann væri í sambandi við fyrrverandi Kiwanisfélaga sem byggi í Garfarholti sem væri tilbúinn að skoða stofnun klúbbs þar

Guðmundur Þorvaldsson formaður þingnefndar tók næstur til máls og sagði að nóg væri búin að vera að gera hjá þingnefndinni undanfarið en allt hefði tekist mjög vel.
Mikil vinna hefði verið í útgáfu Kiwanisfrétta sem þingnefnd kom að í samvinnu við ritstjóra Kiwanisfrétta.  Matthías umdæmisstjóri hefði séð um að fá auglýsingar í blaðið en Guðmundur sagði að þetta hefði samt verið skemmtileg vinna og lærdómsrík.

Önnur mál:

Ævar Breiðfjörð tók fyrstu til máls og sagði að han hefði viljað sjá í skýrslu umdæmisstjóra eitthvað meira um t.d. þau ferðalög sem umdæmisstjóri hefur farið í og hvað væri að frétta að utan, leyfa félögum að fylgjast með því sem umdæmisstjóri er að gera. Eins og til dæmis hvað væri að gerast á þingi.

Matthías þakkaði fyrir þessa ábendingu 

Peter Wuellenweber umdæmisráðgjafi KI tók næstur til máls og sagði að það væri gaman að fá tækifæri til þess að hitta alla Kiwanisfélagana á þinginu og óskaði nýrri stjórn velfarnaðar á komandi starfsári.

Matthías þakkaði öllum fyrir fundinn og kallaði alla embættismenn upp til sín og færði hverjum og einum Kiwanisbréfahníf með áletruðu nafni hvers og eins,

Þakkaði öllum gott samstarf og sagði að fræðslu – og hvatningarfundur fyrir verðandi embættismenn væri byrjaður og sleit fundi kl 09:50
Umdæmisritari 2008-2009

Hjördís Harðardóttir

